
				এই পাতাটির মুদ্রণ সংশোধন করা প্রয়োজন। 
VV নির্বাসিতের আত্মকথা
কোর্টে আসিবার ও যাইবার সময় আমাদের হাতকড়ার ভিতর দিয়া ? শিকল বাধা থাকিত। দুপুর বেলা শৌচ প্রস্রাব ত্যাগ করিতে গেলে । সেই হাতকড়া পরান অবস্থায় পুলীস আমাদের রাস্ত দিয়া টানিয়া লইয়া যাইত। আমাদের জন্য ততটা ভাবনা ছিল না ; কেননা ‘ন্যাংটার নেই বাটপাড়ের ভয়।” যাহার মান নাই তাহার আবার মানহানি কি ? কিন্তু অরবিন্দ বাবুকে হাতকড়া পরাইয়া টানিয়া লইয়া যাইতে দেখিলে মনটার ভিতর একটা বিদ্রোহ জমাট হইয়া উঠিত। তিনি কিন্তু নিতান্ত নিবিরোধ ভদ্রলোকের মত সমস্তই নীরব হইয়া সহ্যু করিতেন।
সাক্ষীরা একে একে আসিয়া আমাদের বিরুদ্ধে সাক্ষ্য দিয়া যাইত : আমাদের মনে হইত যেন থিয়েটার দেখিতে আসিয়াছি। উকিল, ব্যারিষ্টারের জেরা, পুলীস কৰ্ম্মচারীদের ছুটাছুটি সবই যেন একটা বিরাট তামাসা । আমাদের হাস্য কোলাহলে মাঝে মাঝে আদালতের কাজকৰ্ম্ম বন্ধ হইয়া যাইবার উপক্রম হইত। জজ সাহেব আমাদের হাতকড়া লাগাইবার ভয় দেখাইতেন, ব্যারিষ্টারের ছুটিয়া আসিয়া অরবিন্দ বাবুকে অনুরোধ করিতেন “ছেলেদের একটু থামতে বলুন।” অরবিন্দ বাবু নিৰ্ব্বিকার প্রস্তর মূৰ্ত্তির মত এক কোণে চুপ করিয়া বসিয়া থাকিতেন , ব্যারিষ্টারদের অনুরোধের উত্তরে জানাইতেন যে, ছেলেদের উপর তাহার cकांन७ शंउ नशे ।
বিচার সংক্রান্ত সব স্মৃতিটাই প্ৰায় ছায়ার মত অস্পষ্ট হইয়া গিয়াছেশুধু মনে আছে ইন্সপেক্টর শ্যামশুল আলমের-কথা। আমাদের বিরুদ্ধে সাক্ষীসাবুদ জোগাড় করিবার ভার তাহার উপরই ছিল। মিষ্ট্র কথায় কিরূপে কাজ গোছাইতে হয় তাহা তিনি ভাল করিয়াই জানিতেন ; তাই ছেলেরা তাহাকে লক্ষ্য করিয়া গান গাহিত-“ওগো সরকারের শ্যাম তুমি, আমাদের শূল। তোমার ভিটেয় কবে চরবে ঘুঘু, তুমি

